
Тайлбари бэшэг (Пояснительная записка)

               Рабочая программа составлена на основе Закона «Об образовании» №273-ФЗ от 29.12.2012г, Закона о языках народов РФ от 24.07.1998 N 126-ФЗ (ст. 9,10,16),  Закона РБ «О языках народов Республики Бурятия» от 10 июня 1992 года М 221-ХП‚  Закона РБ "Об образовании в Республике Бурятия" от 13 декабря  2013 года М 24047,  Федерального базисного учебного плана для образовательных учреждений, реализующих программы общего образования, Устава МБОУ «Улюнская СОШ им.С.Хамнаева»; образовательной программы МБОУ «Улюнская СОШ им.С Хамнаева» на 2015 -2016 уч.г.; Положения о рабочей программе МБОУ «Улюнская СОШ им.С.Хамнаева» от 20 января 2011 года.
     Гадна Буряад Республикын Һуралсалай болон эрдэм ухаанай яаманай дурадхаһан 5-11 классуудай буряад литератураар туршалгын программа (2009 он) дээрэ үндэһэлэгдэжэ, 10 классай Буряад литература(авторнууд:А.Дугарнимаев,С.С.Бальжинимаева,Н.Б.Цыретаров) түшэглэн бэшэгдээ.

     Буряад литература үзэлгэ болбол имагтал образоор харуулдаг дээрэhээ hурагшадые арад зондоо үнэн сэхээр хүмүүжүүлхэ хэрэгтэ тон ехэ удха шанартай. Түрэлхи литература шудалан үзүүлхэдээ, буряад хэлэнэйнгээ баялитай гүнзэгыгөөр  танилсуулха, hайнаар хэлүүлдэг, уншуулдаг, бэшүүлдэг болгохоhоо гадна буряад арадайнгаа ажабайдал, түүхэ, заншал, зан абари үзэжэ байгаа зохёолнууд дээрэ үндэhэлэн, hайнаар ойлгуулха, ухаан сэдьхэлдэнь шэнгээхэ, хүмүүжүүлхэ гэhэн гол шухала зорилго табигдана.

     10-хи класста программа буряад литературын хүгжэлтын түүхэ үзэхєєр табигдаба. 

Литература аха классуудта заахадаа, бүхы хүн түрэлтэнэй түүхын бодото ушарнуудай хоорондохи холбоондо, асуудалнуудта, илангаяа сэдьхэл бодолой удхатай асуудалнуудые тобойлгон илгажа, ћурагшадай анхарал хандуулха байна. Эдэ зорилго, асуудалнуудые зохёол соогоо уран зохёолшод табижа шиидхэхэдээ, түүхын бодото байдалда үндэћэлнэ гэжэ ойлгуулха. Тиихэдэ урданай сагые харуулћан зохёолнуудай удха мүнєє сагай асуудалнуудта дүтэ болоно, ћурагшадай ухаан сэдьхэл хүмүүжэнэ.

        10-хи класста литературын курс монографическа ба обзорно темэнүүдые үзэхєєр хараална. Тиимэћээ ћурагшад буряадайнгаа элитэ уран зохёолнуудтай танилсаха аргатай, тэдэнэй литературын хүгжэлтэдэ ямар ћуури ззэлдэг, ямар онсо удха, шанар оруулћые ойлгуулха зорилго табигдана.Үзэгдэжэ байћан зохёолоор гү, али хэдэн зохёолнуудаар зэргэсүүлћэн удхатай, шиидхэхы шэнжэтэй аман хэлэлгын ба бэшэмэл єєрын бодомжолготой сочинени, мүн публицистическэ шэнжэтэй єєрын бодомжолготой сочинени (сочнени-бодомжо) бэшэлгэ.

Литературын-шүүмжэлхы статьянуудаар конспект бэшэлгэ, түсэб, тезисүүдые табилга.

         Нэгэ гү, али хэдэн материалнуудаар литературна темэдэ элидхэл ба реферат зохёолго.

Байгуулга ба гол удха (Содержание тем учебного курса)
XX ЗУУН ЖЭЛЭЙ УРДАХИ 

 БУРЯАД УРАН ЗОХЁОЛ (1 час).

        Буряадай уран зохёол олонхи нютагуудта монгол үзэг дээрэ бэшэгдэжэ байћаниинь, ород, түбэд үзэг хэрэглэлгэ. Буряадуудай дундаћаа түрүү үзэл баримталћан үсєєхэн эрдэмтэдэй, багшанарай (Н.С. ба Я.А. Болдоновууд, Б. Норбоев, Ц. Онгодов, Р. Номтоев, Г. Гомбоев, М.Н. Хангалов, Г. Цыбиков болон бусадай) урган гаралга. Д. Банзаровай ажал. 

         Урданай зохёолнуудай жанрнууд: арадай аман зохёолой буулгабаринууд, угай бэшэгүүд, ћургаалнууд, замай бэшэгүүд. В. Юмсуновай бэшэћэн “Эрдэмтэ соохор моритой Эрилтэй хаан” үльгэр. Аман зохёолтой холбоониинь. Эрдэмтэ соохор мориной шэдитэ үүргэ. Алтан Шаа Одхон Дангина хоёрой дүрэнүүд.

         Ород ба бусад арадай уран зохёолћоо оршуулганууд,“Пан чатантра”, “Аржа Буржа хаан” онтохонуудай, А. С. Пушкин, И. А. Крылов, Л. Н. Толстой, К. Д. Ушинскиин зарим зохёолнуудай оршуулганууд.

         XX зуунай эхиндэ багшанар, ћурагшанарай бэшэћэн зүжэгүүд: Д. А. Абашеевэй “Үхэл”, С. П. Балдаевай “Цырен малша”, И. Г. Салтыковой “Хубхай шоно”, И. В. Барлуковой “Архиин зэмэ”, Ч.-Лх. Базароной “Хаарташан”. Ород драма ћажаажа бэшэћэниинь ћургуулида үхибүүдээ ћургаха, ариг сэбэрые сахиха, эмшэн докторто хандаха, архи, хаарта хэхэгүй г. м. ћургаал номноћон эдэ зохёолнуудай арад зониие гэгээрүүлхэ гэћэн гол удха. Зохёолнууд соо арадай аман зохёолой зүйл хэрэглэћэниинь.

        БУРЯАД ЛИТЕРАТУРА

         Буряад литературын бүридэлгэ (1 час)

         Буряад литературын бүридэлгэдэ үндэћэ ћуури болоћон арга боломжонууд ба түшэгүүд: а) манай орон дотор буряадуудай єєћэдєє бэеэ даанги республика бололго; б) соёл болбосорол дээшэлүүлхэ талаар хэгдэћэн ажал: ћургуулинуудые, гэгээрэл-болбосоролой эмхи зургаануудые нээлгэ, хэблэлэй, полиграфиин бааза бии болголго; в) арадай аман зохёолой баялиг ба хуушан буряад бэшэмэл зохёол; г) бусад арадуудай, илангаяа ородой классическа ба мүнєєнэй литературын жэшээ болон нүлєєн.

         Буряад литература хадаа арадай соёл болбосоролой түүхэдэ урдань үзэгдєєгүй, шэнэ удха шанартай соёлой үндэр дээдэ шата. Иимэ литература байгуулгын эхин үедэ уран зохёолой удха, түхэлэй талын асуудалнуудаар болоћон арсалдаанууд. Хубилган шэнэдхэлгын үедэ боложо байгаа үйлэ хэрэгүүдэй ниитэ-политическэ, литературна ажабайдалда нүлєєлэлгэ. Б. Барадин, С. Туя ба бэшэ зохёолшодой ажабайдалтай танилсуулга.

         20-дохи онуудай литература (1 час).

         Буряад арадай дундаћаа гараћан түрүүшын зохёолшод X. Намсараев, Д-Р. Намжилон, С. Туя, Ч. Базарон, С. Балдаев, И. Дадуев.

         20-дохи онуудай буряад литературын тематика, удха.

         X. Намсараевай “Ула ба зула” поэмэ, “Баригдабал балар харанхы”, “Монгол нүүдэл” шүлэгүүд; С. Балдаевай “Үнэнэй баяр” зүжэг; Б. Абидуевай “Самолет” поэмэ ба шүлэгүүд, Д. Дашинимаевай “Ленин нүгшэбэ” шүлэг; Б. Базароной “Түмэршэ дарханай дуун”, “Жабхаланта эдиршүүл”, “Туйба” шүлэгүүд.

         X. Намсараевай “Харанхы” ба бусад зүжэгүүд. “Үбгэн гэлэнэй үгэ” поэмэ, Д-Р. Намжилоной “Мунхаг байдал” зүжэг, Ч. Базароной “Хилээмэн” зүжэг, С. Балдаевай “Эхэнэрэй ћуудал” зүжэг, И. Дадуевай “Ћураћан — далай, ћураагүй — балай” зүжэг.

         Прозын зохёолнуудай литературада бии бололго, X. Намсараевай “Үншэдэй үхэл”, С. Туягай “Сэсэг”, И. Дадуевай “Хєєрүү хүбүүн” гэћэн зохёолнууд.

         20-дохи оной зохёолнуудай жанрнууд. Зүжэг зохёолнуудай диилэнги ушар. Шүлэгэй, зүжэг зохёолнуудай уран арга, хэлэндэ арадай аман зохёолой нүлєєн.

         30-дахи онуудай литература (2 час).

         Бэлигтэй уран зохёолшодой гаралга. Литературын бүхы ћалбари, жанрнуудай хүгжэлтэ. 1934 ондо болоћон Буряадай уран зохёолшодой нэгэдэхи съезд.

         Энэ үедэхи буряад литературын тематика ба үзэл бодолой шэглэл.

         Прозын зохёолнууд: X. Намсараевай “Нэгэтэ ћүни”, Ц. Доной “Хиртэћэн ћара”, “Брынзын санха” повестьнууд; зүжэгүүд: Н. Балданогой “Таћалдал”, “Хоёр ханинууд” ба М.Эдельтэй хамта бэшэћэн “Эржэн”, А. Шадаевай “Мэргэн”; шүлэглэмэл зохёолнууд: Ц. Галсановай “Дүрбэн үдэр, гурбан ћүни”, X. Намсараевай “Айдархан”, Ц. Номтоевой “Сэндэмэ”, Б. Базароной “Зүгы”, Ж. Балданжабоной “Баатарай зам”, Д. Дашинимаевай “Буркавдивизион” гэћэн поэмэнүүд. Литература соо шэнэ хүниие, патриотизм, хүнэй ћанал бодол, сэдьхэл зураглалга.

         Буряад шүлэгэй хүгжэлтэ. Гражданска ба политическэ, инаглалай болон байгаалиин зураглалай уянгата шүлэгүүд. Эхэ орон, патриотизм, арадуудай хани барисаан тухай зохёолнууд. Буряад дуунуудай дэбэрэлгэ. Лирическэ шүлэгүүд. Бэлигтэй поэдүүд Ц. Галсанов, Ц. Номтоев, Ш. Нимбуев, Д. Мадасон, Д. Дамдинов гэгшэдэй урган гаралга.

         Түүхын шэнжэтэй зохёолнууд: X. Намсараевай “Цыремпил” повесть, “Тиимэ байгаа” рассказуудай суглуулбари; Ц Номтоевой “Зориг” поэмэ; С. Михахановай “Бадлын Гарма” поэмэ; Д-Р. Намжилоной (Б. Барадинтай хамта бэшэћэн) “Жэгдэн” зүжэг; Н. Балданогой “Олоной нэгэн”, “Энхэ-Булад баатар” зүжэгүүд; А. Шадаев, Г. Цыдынжаповай “Баяр”, Ж. Тумуновай “Сэсэгмаа” зүжэгүүд.

         Уран ћайханайнгаа талаар буряад литературын ургалта. Хүнэй бодол, үзэл, ћанаанай хубилалтануудые, сэдьхэлэй байдал харуулалга. Литературна хэлэнэй хүгжэлтэ. Шүлэгэй жанрые нарижуулха талаар хэћэн буряад поэдүүдэй амжалта. Буряад литературын үзэл бодолой болон уран ћайханай талаар хүгжэлтэдэ ородой классическа ба бэшэ арадуудай литературын нүлєєн. Оршуулгын ажалай амжалтанууд. Пушкинай, Лермонтовэй, Крыловой, Некрасовай, Толстойн, Горькиин, Маяковскиин, Островскиин, Фурмановай, Исаковскиин, Сурковой зохёолнууд буряад хэлэн дээрэ.

         1940 ондо Москва хотодо болоћон буряад искусствын декадада уран зохёолшодой амжалтатай хабаадалга.

         X. Намсараев. Тайшаагай ташуур (6 час). X. Намсараевай намтар, зохёохы зам тухайнь мэдээн.

         “Тайшаагай ташуур” драма, XIX зуун жэлэй дүшэ гаран онуудта хориин буряадуудай түүхэдэ болоћон ушар баримтада бзшэгдэћэниинь. Ноёд, баяд, ламанарай хоорондоо засаг, зєєри, албата зоноо буляалдажа, хорото бодол. хомхой сэдьхэлээ элишэлжэ байћыень харуулалга (Николай Дымбылов, Тарба Жигжитовэй дүрэнүүд). Арад зоной ядаралта байдал зураглаћаниинь, ангиин тэмсэлэй эршэтэй боложо байћаниинь (Гоншог үбгэнэй дүрэ).

         Драма соохи гол нюурнуудай (Дымбыловэй, Гүрэмбэ ламын, Гоншогой, Жигжитовэй) хэлэнэй онсо илгаанууд.

         Литературна теори: буряад уран зохёолой арадша ёћо. 

Ц. Дон. Брынзын санха (5 час). Ц. Доной (Цыденжаб Дондубоной) намтар, зохёохы зам тухайнь мэдээн.

         Хүдєє нютагуудта болоћон үзэгдэлнүүдэй халуун мүрөөр бэшэгдэћэн “Брынзын санха” гэжэ зохёол. Туужа соо хүдөө ажахые шэнэдхэн байгуулхын түлөө бодото байдал харуулга. Должон, Гомбо, Бальжанай дүрэнүүд. Тэдэнэй шэн зориг, эдэбхитэй ажал. Туужын хэлэнэй онсо шэнжэтэй байћаниинь.

                 ЭСЭГЭ ОРОНОО ХАМГААЛГЫН АГУУЕХЭ ДАЙНАЙ БА ДАЙНАЙ УДААДАХИ ЖЭЛНҮҮДЭЙ БУРЯАД ЛИТЕРАТУРА (2 час)

         Эсэгэ ороноо хамгаалгын дайнай үедэ бүхы арадай морально-политическэ нэгэдэлэй улам бэхижэжэ, фашизмые илан дараха, энхэ тайбан байдал тогтоохо хэрэгтэ зорюулагдаћаниинь. Дайнай үедэхи литературын, уран зохёолшодой үндэр үүргэ, патриотизм, арадуудай хани нүхэсэл, хүнүүдэй баатаршалга харуулха, дайсан фашистын зэрлиг зосоохиие элишэлхэ гэћэн зорилгонууд. Энэ шухала зорилгонуудые баримталжа бэшэгдэћэн зохёолнууд: X. Намсараевай “Илалтын туяа”, Ц. Номтоевой “Хүлэг” повестьнууд, Ц. Галсановай “Чудска нуур дээрэхи сууряан”, Ч. Цыдендамбаевай “Гвардеец”, Ж. Тумуновай “Эхын юрєєлєєр” поэмэнүүд, Н. Балданогой “Байгалай загаћашад” пьесэ, А. Шадаевай очеркнууд.

         Зохёолнууд соо патриотизм үргэхэ, үргэдхэхэ хэрэгтэ түүхын темэ хэрэглэлгэ. Н. Балданогой “Бабжа-Барас баатар”, X. Намсараевай “Тайшаагай ташуур” зүжэгүүд, Ц. Галсановай “Павел Балтахинов” поэмэ ба бэшэшье зохёолнууд соо эрхэ сүлєєгэйнгєє түлєє арадай тэмсэл, энэ тэмсэлдэ ород арадтай аха дүүгэй хани барисаа урда сагћаа байгуулан ерэћые харуулалга.

         Патриотическа удхатай шүлэгүүдые бэшэћэн поэдүүд: Ц. Галсанов, Ж. Тумунов, Ч. Цыдендамбаев, Ш. Нимбуев, Ж. Балданжабон, Б. Базарон, Ц. Номтоев, Д. Хилтухин, С. Дунаев, К. Брянский ба бусад. Поэзиин гражданска, публицистическэ, инагай жанрнууд. Шэнээр хэрэглэгдэћэн жанрнууд: мэндын бэшэгэй, захяагай, юрєєлэй маягтай шүлэгүүд, сатирическэ шүлэгүүд. Аман зохёолой баян жасаћаа поэдүүдэй хэрэглэћэн зүйлнүүд.

         Дайнай ћүүлэй жэлнүүдтэ ажахыгаа ћэргээхын, арьбадхахын хойноћоо арадай оролдоћониинь. Уран зохёолшодой урда табигдаћан шэнэ зорилгонууд. Буряад уран зохёолшодой зэргэдэ шэнэ бэлигтэнэй жагсан оролго: Д. Батожабай, Ц. Шагжин, Н. Дамдинов, Ц. Жимбиев, Ц. Бадмаев, Ч.-Р. Намжилов, Г. Чимитов, Ц. Галанов, С. Ангабаев. 1950 ондо Москвада буряад литературын үдэшэнүүд эмхидхэгдэжэ, нэрэтэй уулзалгада зүбшэн хэлсэлгэ.

         Түүхын үе сагые үргэнєєр зураглаћан ехэ зохёол бүтээхэ гэћэн уран зохёолшодой оролдолгонууд, буряад литература соо прозын зохёолнуудай түрүү ћуурида гаралга. Романай бии бололго. Түрүүшын романууд: Ж. Тумуновай “Нойрћоо ћэрићэн тала”, “Алтан бороо”, X. Намсараевай “Үүрэй толон”, Ч. Цыдендамбаевай “Банзарай хүбүүн Доржо”. Шүлэглэћэн, зүжэг зохёолнууд соо үргэн дэлисэтэй бүтээлнүүд: Ж. Тумуновай “Сүхэ-Баатар” поэмэ, Н. Балданогой “Дүлэн” зүжэг, X. Намсараевай “Домогто шүлэглэл” поэмэ ба бусад.

         Дайнай ћүүлдэхи үе сагай байдал харуулћан зохёолнууд.

         Хүнүүдэй баатар ажал, үндэр патриотизм, эб найрамдалай түлєє тэмсэл, дай үүсхэгшэдые буруушааћан дэлхэйн хүн зоной хүсэ шадалаа нэгэдхэлгэ тухай зохёолнууд. Ц. Галсановай, Ж. Тумуновай, Д. Жалсараевай, Н. Дамдиновай, Ц.-Б. Бадмаевай, Ц. Жимбиевэй шүлэгүүд, Ч. Цыдендамбаевай “Соном Гармаев” поэмэ. Публицистическэ политическэ шүлэгүүдэй аялгын эршэдэлгэ.

         Литературада ушарћан дутуу дундануудые элирүүлэлгэ, сагай алхадалћаа гээгдэлгэ, мүнєєнэй хүнэй сэдьхэл халирхайгаар зураглалга, схематизм, хёмороо харуулхагүй декларативна зохёол бэшэлгэ, эдэниие усадхахын түлєє оролдолго.

         Ж. Тумунов. Нойрћоо ћэрићэн тала (8 час). Ж. Тумуновай намтар, зохёохы зам тухайнь мэдээн.

         “Нойрћоо ћэрићэн тала” романай гол темэ.

         Роман соохи дүрэнүүд. А. Петров Н. Бороев, П. Базаров ба бусадай олоной хэрэгэй түлєє оролдоћониинъ, тэдэнэй ћайхан сэдьхэл. Дэлгэр Доржиевай дүрэ. Эхэнэрнүүдэй дүрэнүүд: Сэсэгмаа, Рэгзэд, Янжима, Должод, Тапхаев, Шодон, Тоћото болон бусадай дүрэнүүд.

         Романай типическэ дүрэнүүдые зураглалга. Ниитын зоной байдал хүнэй єєрынь ябадал хоёрой хоорондохи орёо харилсаае үнэн зүбєєр шиидхэлгэ.

         Литературна теори: реализм, тэрэнэй буряад литературада тогтонижоћон тухай.

         Н. Г. Балдано. Энхэ-Булад баатар (4 час). Н. Г. Балданогой намтар, зохёохы зам тухай мэдээн.

         “Энхэ-Булад баатар” гэжэ драматическа поэмын үльгэр домогой удхаћаа дулдыдан бии бололго. Зохёолой гол герой Энхэ-Булад баатарай үнэн хэрэгэй түлэд хардуулалга. Тэрэнэй эхэ нютаг, арад зонойнгоо сүлєєтэ байдалай түлєє тэмсэлдэ харуулћан баатаршалга. Драмын үйлэдэгшэ нюурнууд. Зохёол соо харуулагдаћан хархис шэрүүн, харатан ћүнэн үгы болохо, сүлєєтэ жаргалта байдал заатагүй мандаха гэћэн удха.

         Литературна теори: драматическа поэмэ, тэрэнэй шэнжэ шанар.

         Ч. Цыдендамбаев. Түрэл нютагћаа холо (8 час). Ч. Цыдендамбаевай намтар, зохёохы зам тухай мэдээн.

         “Түрэл нютагћаа холо” гэжэ роман соо эрдэмтэ Д. Банзаровай намтар, эрдэмэй ажал тухай бэшэгдэћэниинь. Роман соо трүүшын буряад эрдэмтын шэнжэлхэ ухаанай хүгжэн ћалбарћаниие, хэћэн ажалыень авторай уранаар зураглаћаниинь.

         Д. Банзаровай эрдэмтэ болохо замда ород эрдэмтэд М. Ковалевский болон бусадай тућа.

         Д. Банзаровай дүрэ. Тэрэнэй хурса бэлигтэй, түрэл арадтаа үнэн сэхэ, үетэн нүхэдтєє ћайнаар хандадаг, үе сагайнгаа түрүү үзэл ойлгожо абахые оролдодог ћайн ћайхан шэнжэнүүдтэй байћыень үнэн зүбєєр харуулалга. Авторай харуулћан тэрэ үеын буряад нютагай байдал.

         Ц. Номтоев. “Ород арад”, “Ярууна”. (2 час). Ц. Номтоевой намтар, зохёохы зам. Поэдэй зохёолнууд соо Эхэ ороноо, ажалша хүнүүдые, арадуудай хани барисаае магтажа, үндэр мэдэрэлээр харуулћаниинь.

         Шүлэгүүд соогоо арадай аман зохёолой баялигћаа хэрэглэћэниинь.

         Литературна теори: буряад литературын интернациональна ёћо.

         Ж. Балданжабон. Сэнхир хаданууд (5 час). Ж. Балданжабоной намтар, зохёохы зам. “Сэнхир хаданууд” роман соо мүнєє үеын арадай байдал харуулагдаћаниинь. Юрын колхознигуудай мэргэжэл, оролдосотой ажал, ћонор ухаае Даржаа ахайн дүрєєр харуулалга, залуу ажалшадай эдэбхитэ үүсхэл, эршэ зориг (Хорло, Үржэн, Балма).

         Үнэн ажал, нүхэдэй тућаламжа хүнэй зан абари ћайжаруулжа шадаха хүсэн байћаниинь. (Аюурай дүрэ). Роман соо хүдєє ажахыда үзэгдэћэн дутуу дундануудые элишэлэлгэ, тэрэниие заћаруулхын түлєє хэгдэжэ байћан ажал харуулалга.

         Д. Мадасон. “Алта мүнгэнћєє үнэтэй адха хара шорой” (2 час). Д. Мадасоной намтар, зохёохы хүдэлмэри, арадай аман зохёол суглуулха ажал тухайнь мэдээн.

         Поэдэй лирическэ шүлэгүд соо хүнүүдэй патриотизм, Эхэ орондоо үнэн ябадал харуулагдаћаниинь. 

 Хамта: жэлдэ- 68 час, неделидэ- 2 час
        уран зохёол үзэлгэ — 47 час;

         бэшэгэй хүдэлмэри — 8 час; 

         классћаа гадуур уншалга— 9 час; 

         литературна теори — 4 час. 

        СЭЭЖЭЛДЭХЭ ЗОХЁОЛНУУД

         Ж. Тумунов. “Нойрћоо ћэрићэн тала” романћаа Дэлгэрэй єєр тухайгаа бодомжолћон хэћэг. Ц. Номтоев. “Ярууна” шүлэг. Ж. Балданжабон. “Сэнхир хаданууд” романћаа мал адуулалга тухай хэћэг. Д. Мадасон. “Алта мүнгэнћєє үнэтэй адха хара шорой” шүлэг.

Һуралсалай тематическа түсэб  (Учебно- тематический план)
	№ дуг
	Хэшээлэй темэ
	Үнг.саг
	эрдэм мэдэсэ шалгалга

	1. 
	XX зуун жэлэй урдахи буряад литература
	1ч
	асуудалнууд ба даабари

	2. 
	Буряад литературын буридэлгэ
	1ч
	

	3. 
	20-д онуудтахи литература(проза)
	1ч
	асуудалнууд ба даабари 

	4. 
	30-д онуудтахи литература
	2ч
	асуудалнууд ба даабари

	5. 
	Х.Н.Намсараев «Тайшаагай ташуур»
	6ч
	асуудалнууд ба даабари,тест

	6. 
	Ц.Дон «Брынзын санха»
	5ч
	асуудалнууд ба даабари,тест

	7. 
	Эсэгэ ороноо  хамгалгын Агууехэ дайнай ба дайнай удаадахижэлнүүдэй литература
	2ч
	асуудалнууд ба даабари

	8. 
	Ж.Тумунов «Нойрhоо hэриhэн»тала
	8ч
	асуудалнууд ба даабари,тест

	9. 
	Н.Г.Балдано «Энхэ-Булад баатар»
	4ч
	асуудалнууд ба даабари,тест,сээжэлдэхэ

	10. 
	Ч.Цыдендамбаев «Түрэл нютагhаа холо»
	8ч
	асуудалнууд ба даабари,тест

	
	Ц.Номтоев «Ород арад», «Ярууна»
	2ч
	сээжэлдэхэ

	11. 
	Ж.Балдажабон «Сэнхир хаданууд»
	5ч
	асуудалнууд ба даабари,тест

	12. 
	Д. Мадасон «Алта мүнгэнhөө үнэтэй адха хара шорой»
	2ч
	сээжэлдэхэ

	13. 
	Литературна теори үзэлгэ
	4ч
	

	14. 
	Холбоо хэлэлгэ хүгжөөлгэ
	8ч
	Зохёолго ба найруулга

	15. 
	Классhаа гадуур уншалга
	9ч
	Зохёол уншалга, шэнжэлэл

	16. 
	Дүн хамта
	68
	


Календарна -тематическа түсэблэлгэ  (Календарно - тематический план)
	№ дуг
	Сэдэб
	Час
	Үнгнэргэгдэхэ саг үдэр/һара
	Ажаглалта

	
	
	
	түсэбөөр
	Факт.
	

	1
	XX зуун жэлэй урдахи буряад литература
	1ч
	7.09
	
	

	2
	Буряад литературын буридэлгэ
	1ч
	8.09
	
	

	3
	20-д онуудтахи литература(проза)
	1ч
	14.09
	
	

	4-5
	30-д онуудтахи литература
	2ч
	15,21.09
	
	

	6-7
	Классhаа гадуур уншалга
	2
	22,28.09
	
	

	8-13
	Х.Н.Намсараев «Тайшаагай ташуур»
	1ч
5ч
	29.09;

5,6,12,

13,19.10   
	
	

	14-15
	Х.Х.Х. Р-Д Дымбылов ба Т.Жигжитовай дүрэнүүд
	2ч
	20,26. 10
	
	

	16-17
	Литер.теори-буряад уран зохеолой арадша еhо
	1ч
1ч
	27.10;

9. 11
	
	

	18-19
	Классhаа гадуур уншалга
	2ч
	10,16. 11
	
	

	20-24
	Ц.Дон «Брынзын санха»
	4ч
1ч
	17,23,24,30.11   

  1 .12           
	
	

	25-26
	Классhаа гадуур уншалга
	2ч
	7,8.12           
	
	

	27-28
	Эсэгэ ороноо  хамгалгын Агууехэ дайнай ба дайнай удаадахижэлнүүдэй литература
	2ч
	14,15.12           
	
	

	29-36
	Ж.Тумунов «Нойрhоо hэриhэн»тала
	2ч
6ч
	21,22.12

11,12,18,

19,25,26.01
	
	

	37
	Литер.теори:реализм, тэрэнэй литературын тогтонижоhон тухай
	1ч
	1.02
	
	

	38-39
	Х.Х.Х. «Дэлгэр Доржиевай дүрэ»
	2ч
	2,8.02
	
	

	40
	классhаа гадуур уншалга
	1ч
	9.02
	
	

	41-44
	Н.Г.Балдано «Энхэ-Булад баатар»
	4ч
	15,16,

22,29.02
	
	

	45-52
	Ч.Цыдендамбаев «Түрэл нютагhаа холо»
	6ч
2ч
	1,7,14,15,

21,22.03

11,12.04
	
	

	53-54
	Х.Х.Х. «Д. Банзаров – буряадай түрүүшын эрдэмтэн»
	2ч
	18,19.04
	
	

	55
	Классhаа гадуур уншалга
	1ч
	25.04
	
	

	56-57
	Ц.Номтоев «Ород арад», «Ярууна»
	1ч
1ч
	26.04;
3.05
	
	

	58
	Литер.теори. Буряад литературын интернациональна еhо
	1ч
	10.05
	
	

	59-62
	Ж.Балдажабон «Сэнхир хаданууд»
	4ч
	16,17,22,23.05
	
	

	63-64
	Д. Мадасон «Алта мүнгэнhөө үнэтэй адха хара шорой»
	2ч
	30,31..05
	
	

	65-68
	
	4ч
	23.02; 8.03;2,9.05
	
	


Буряад литератураар hурагшадай мэдэсэ, шадабарида табигдаха гол  эрилтэнүүд

 (Требования к уровню подготовки учащихся)
        Ћурагшад иимэ юумэ мэдэхэ ёћотой:

        — уран зохёолнуудые гү, али зохёолћоо хэћэгүүдые, тэрэ тоодо сээжэлдэћэн текстнүүдые тодо уранаар уншаха;

         — сюжедэй, байгуулгын (композициин) зүйлнүүдэй образуудай гуримай ба зураглан тодо болгохо хэлэнэй арга боломжонуудай идейнэ, уран ћайханай үүргые элирүүлхэ;

         — зохёолой геройнуудта, үйлэ ушарнуудта авторай хандалга тодоруулха, уншаћан зохёолоор үгэћэн єєрынгєє сэгнэлтые баримталжа ойлгуулха;

         — үзэгдэћэн зохёолнууд дээрэ үндэћэлэн, авторай үзэл бодол зохёохы ажал хоёрой хоорондохи холбоо элирүүлхэ;

      - хэмжээгээрээ, янза шанараараа (характераараа), жанраараа илгаатай аман ба бэшэмэл сочиненинүүдые зохёохо;

         — литературын-шүүмжэлхы ба публицистическэ статьянуудаар, багшын лекцинүүдээр түсэб, тезис, конспект бэшэхэ;

         — хэдэн материалнуудай үндэћєєр литературна темэдэ элидхэл гү, али реферат бэлэдхэхэ;

        — толинууд, энциклопедическэ тайлбаринууд, библиографическа заабарита номууд г. м. элдэб янзын литературна тайлбаринуудые хэрэглэхэ.

Ћурагшадай мэдэсэ, шадабари, дадал сэгнэхэ хэм. 

(Критерии и нормы оценки знаний, умений, навыков обучающихся)
ћурагшадай ямар мэдэсэтэй, шадабаритай ба дүршэлтэй болоћые, буряад литератураар хэр зэргэ бзлэдхэлтэй болоћые зүбєєр элирүүлхэ байћан соонь шалгаха гээшэ гол зорилго болоно.

Зохёолгын ехэ багань (түсэбгүйгєєр) гол түлэб иимэрхүү байха: X класста — 4 нюурћаа бага бэшэ, ћурагшадай үгэћэн аман харюуда сэгнэлтын тэмдэг табихадаа, багша иимэ гол эрилтэнүүдые хүтэлбэри болгон абаха:

         1. үзэжэ байћан зохёолой текстын удха мэдэлгэ, уран ћайханайнь талые, идейнэ удхыень ойлголго, ћайнаар уншажа, хєєрэжэ шадалга.

         2. Зохёол соо харуулагдаћан үйлэнүүдэй (эпизодуудай) хоорондохи холбоо, геройнуудай хэћэн хэрэг, үйлэ, хэлэћэн үгэ г. м. элирүүлэн хэлэжэ шадалга.

         3. үзэћэн зохёолойнгоо идейнэ-эстетическэ удха элирүүлхын тулада хэрэглэгдэдэг уран ћайханай зэбсэгүүдэй үүргые ойлголго.

         4. Шэнжэлэл хэхэдээ, класстаа үзэћэн гү, али єєрєє уншаћан зохёолоо хэрэглэжэ шадалга.

         5. Олониитын тэмсэл болоод үе сагай гол эрилтые хараадаа абан, уран зохёол шэнжэлжэ шадалга. Зохёол тухай мэдэхэ болоћон, ойлгоћон юумэеэ сэбэр литературна хэлээр хэлэжэ шадалга; харюу зүбєєр үгэлгэ; класс бүхэндэ уранаар, тодо ћонороор, ходорхойгоор уншалга, тиихэдээ 180-ћаа доошо бэшэ уншаха.

       “Таба” гэћэн сэгнэлтын тэмдэг үзэжэ байћан зохёолойнгоо текстын удхые тон ћайнаар, бүхєєр, гүнзэгыгєєр ойлгоћоноо харуулхадань; геройнуудай ба үйлэдэгшэ нюурнуудай абари зан, хэћэн хэрэг болоод тэрэнэй ямар удхатай байћые ойлгоћоноо хэлэжэ, хєєрэжэ шадаха байхадань; ходорхойгоор хєєрэжэ, хэлэжэ шадаха байхадань табиха.

         “Дүрбэ” гэћэн сэгнэлтын тэмдэг зохёолой текст яћала ћайнаар, гүнзэгыгєєр, мартахагүйгєєр ойлгоћон байхадань; геройнуудай ба үйлэдэгшэ нюурнуудай абари зан, хэћэн хэрэг болоод тэрэнэй ямар удхатай байћаар ойлгоћоноо хэлэжэ, хєєрэжэ шадаха байхадань; уран зохёолой шэнжэлэл хэхэдээ, хэлэћэн ћанал бодолоо үндэћэлхын тула текст соохи зүйлнүүдые хэрэглэжэ шадаха байхадань; сэбэр литерагурна хэлээр хэлэжэ, хєєрэжэ шадаха байхадань табиха. Гэбэшье ћурагша үгэћэн харюу соогоо нэгэ-хоёр бага зэргын алдуу гаргажа болоно.

         “Гурба” гэћэн сэгнэлтын тэмдэг үзэжэ байћан зохёолойнгоо текстын гол түлэбыень дунда зэргээр мэдэћэн, ойлгоћон байхадань; зохёолой уран ћайханайнь болоод үзэл бодолой удхыень тайлбарилхадаа, геройнуудай абари зан, хэћэн хэрэгүүдые ойлгоћоноо хэлэжэ шадаха байхадань; уншажа, хєєрэжэ шадаха шадабариинь ћайн бэшэ байхадань табиха.

         “Хоёр” гэћэн сагнэлтын тэмдэг зохёолой удхын шухала асуудалнуудые тулюураар мэдэхэдэнь, литературна хэлэнэйнь эгээ ахир, уншалгынь тулюур, уншаха, хєєрэхэдєє ехэ ядалдадаг байхадань табиха.

         “Нэгэ” гэћэн сэгнэлтын тэмдэг багшын асуудалда харюусахадаа, зохёолой удхаар юушье мэдэхэгүйгєє, уншаха, хєєрэхэ дүршэлэйнь тон ахир, тулюур байхадань табиха.

         Зохёолгын түлєє “Таба” гэћэн сэгнэлтын тэмдэг:

          үзэжэ байћан зохёолойнгоо текст тон ћайнаар мэдэжэ, табићан түсэбэйнгєє ёћоор темэеэ гүнзэгыгєєр харуулжа, бэшэћэн зүйлнүүдээ, ћанал бодолоо батаар үндэћэлжэ, жэшээнүүдээр баримталћан байхадань; темэеэ зүбєєр харуулхын тула литературна материалаа ћайнаар эблүүлэн шэнжэлжэ, нэгэдхэжэ, тобшолол хэжэ шадахадань;

         удхадань тааруулћан ћайн найруулгатай; зүб литературна хэлээр бэшэгдэћэн байхадань:

         нэгэн гү, али хоёр алдуу хэћэн; удхын талаар багашаг, эли бэшэ зүйл гаргаћан байхадань табигдаха. 

         Зохёолгын түлєє “Дүрбэ” гэћэн сэгнэлтын тэмдэг:

          табићан түсэбэйнгєє ёћоор темэеэ яћала дүүрэнээр удхалжа, литературна материалаа ћайн мэдэхэ байћанаа харуулхадань, мүн зохёолгодоо ондоо бэшэшье шухала материал хэрэглэхэдэнь, хэлэхэеэ ћанаћан ћанал бодолоо үндэћэлжэ, тобшолол ба согсолол хэжэ шадахадань;

         удхадань тааруулћан ћайн найруулгатэй, зүб литературна хэлээр бэшэгдэћэн байхадань;

         удхын бага сага хоёр-гурбан алдуу гаргаћан, темэћээ хажуу тээшээ гаран алдаћан, гурба дүрбэн хэлэнэй дутагдал гаргаћан байхадань табигдаха.

         Зохёолгын түлєє “Гурба” гэћэн сэгнэлтын тэмдэг:

         темынь гол түлэбынь харуулагдаад, бүхы дээрээ зүбшүүгээр харуулћан байбашье ћаа, нэгэ талаћаань харуулћан гү, али темээрээ дүүрэн бэшэ харюу үгэћэн, найруулан бэшэхэдээ, текстын удхаар зарим тэды алдуу гаргаћан, темэћээ гараћан байхадань; тобшолол ба согсолол хэхэ шадабариинь тулюуршаг байхада; удхын талаар дүрбэ-табан дутуу зүйлнүүдые, хэлэнэй талаар дүрбэћєє дээшэ бэшэ алдуу гаргаћан байхадань табиха.

         Зохёолгын түлєє “Хоёр” гэћэн сэгнэлтын тэмдэг: 

         темэеэ хүсэд харуулаагүй, түсэбєє баримталаагүй, зохёолой текст тулюураар, ћэбхеэр мэдэхэ байћанаа харуулћан, зарим үйлэнүүдые тэрэ тушаа ћамаргажа байжа, дутуугаар бэшэћэн, ямаршье тобшолол, согсолол хээгүй, ћанал бодолоо текстын материалаар баримталаагүй, юрэнхыгєєр бэшэжэрхићэн байхадань;

         зохёолгын хубинуудайнь хоорондоо ћулаар холбогдоћон, бэшэћэн материалаа тэрэ тушаа бодолгүйгєєр эблүүлћэн байхадань;

         тулюур хэлэтэй, огто таарахагүй хэлэнэй ехэ алдуунуудые гаргаћан байхадань табиха.

         Зохёолгын түлєє “Нэгэ” гэћэн сэгнэлтын тэмдэг:

         темэеэ огтолон харуулаагүй, ћанал бодолоо найруулан бэшэжэ шадаагүй, зохёолой удхаар юушье мэдэхэгүй байћанаа гэршэлћэн байхадань;

         “Хоёр” гэћэн сэгнэлтын тэмдэгэй алдуугай тоодо орходоо, олоор алдуу гаргаћан байхадань табиха.

Хэрэглэгдэхэ hуралсалай методическа хангалта. 

